
శ్రీకాశీఖండము











	క.	
కొల్లాపురిలక్ష్మికిఁ బ్రణ

మిల్లిరి పులకాంకురములు మేనులఁ బొడమన్

హృల్లేఖామంత్రోపని

షల్లతికాకుసుమమునకు సతియుం బతియున్.

	వ.	
అనంతరంబ కుంభసంభవుం డాత్మగతంబున.

అగస్త్యుండు లక్ష్మిని స్తోత్రముచేయుట




	సీ.	
క్షీరోదకన్యకు శ్రీమహాలక్ష్మికి

        గమలాయతాక్షికిఁ గంబుకంఠి

కఖిలలోకేశ్వరి కామ్నాయవినుతకుఁ

        గనకకైతకపుష్పగర్భగౌరి

కరుణాధరోష్ఠికి నమరకోటికీరీట

        కోటివిటంకసంఘాటఘటిత

రత్నాంకురప్రభారాజినీరాజిత

        శ్రీపాదపద్మపీఠోపకంఠ



	 







	తే.	
కంబురుహనాథుదేవికి నాదిశక్తి

కిందిరకు లోకమాతకు నిగురుఁబోఁడి

కలరువిల్కానితల్లికి నాశ్రితార్థ

కల్పవల్లికి మ్రొక్కఁగఁ గంటి మంటి.

	వ.	
అని అనంతరంబ.

	తే.	
చంద్రమునియందు జ్యోత్స్నవు చంద్రవదన!

ప్రభవు వాసరకరునందుఁ బద్మనయన!

దాహశక్తివి పూఁబోఁడి! దహనునందు

మ్రొక్కెదను నీకుఁ గల్యాణమూర్తి! లక్ష్మి!

		 ఈ పేజీలో చివరి మార్పు 6 ఆగస్టు 2020న 10:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

